
Албан ажилтай холбоотой замын хөдөлгөөний эрсдэлийн аюулгүй байдлын бодлого дахь нийтлэг хэсгүүдийг уг бодлогын төсөлд тусгасан юм. Үүнийг “хуулах” БУС харин өөрийн нөхцөл байдалд тохируулан өөрчилж ашиглана уу. 
Бодлогыг хэрэгжүүлэхэд бүх ажилтны хүчин чармайлт маш чухал бөгөөд танай байгууллагын бүх төрлийн үйл ажиллагаа болон дүрэм журамтай нийцэж буйг нягтална уу. Ажилтан бодлогыг дагаж мөрдөн, аюулгүй жолоо барихад нь үйл ажиллагааны ямар нэгэн чиглэл саад болсон тохиолдолд албан ажилтай холбоотой замын хөдөлгөөний эрсдэлийн аюулгүй байдлын бодлого үр дүнтэй хэрэгжих боломжгүй юм.
Энэ хэсэг БҮХ тээврийн хэрэгслийг хамарна. Хэрэв тусгай зориулалтын тээврийн хэрэгсэл байвал түүнийг ашиглахтай холбоотой эрсдэлийг зохицуулах нэмэлт бодлого шаардагдана. 
Энэхүү бодлогыг албан ажилтай холбоотой замын хөдөлгөөний эрсдэлийн менежментийн бодлоготой уялдуулах, эсвэл дангаар нь ашиглах боломжтой. 

Бодлогын талаарх мэдэгдэл
· Танилцуулга
· Энд ажилтны жолоо барих аюулгүй байдлыг хангах шалтгааныг тайлбарлана уу. Энэ хэсэгт ажилтан/гэрээлэгч зэргээс гадна замын хөдөлгөөний бусад оролцогчид хохирол учруулах эрсдэлийн үүднээс асуудлын цар хүрээг харна. Мөн үйл ажиллагаа явуулж буй улсынхаа статистик мэдээг оруулна уу. 
· Зорилт
· Та өөрийн зорилтоо энд дурдах хэрэгтэй. Тухайлбал, “Энэхүү бодлогын зорилт нь жолооч албан аялал хийх үед гарах зам тээврийн осол болон түүнээс үүдэлтэй тээврийн хэрэгслийн зорчигч, замын хөдөлгөөний бусад оролцогчид учирч болзошгүй бэртэл гэмтлийн эрсдэлийг бууруулах юм”.
· Хамрах хүрээ
· Энэ хэсэгт тус бодлогод хамрагдах хүмүүсийг тусгана уу. Өөрөөр хэлбэл, байгууллагыг төлөөлж бүх л төрлийн тээврийн хэрэгсэл жолоодох хүмүүс буюу үүнд үндсэн ажилтан, орон тооны бус ажилтан, агентлагийн ажилтан, цагийн ажилтан, гэрээт ажилтан болон албан аялал хийх бүх жолооч орно.
· Албан хэрэгцээнд ашиглах бүх төрлийн тээврийн хэрэгслийг багтаана уу. Үүнд байгууллагын эзэмшлийн, зээлийн, түрээсийн, ажилтны хувийн эзэмшлийн, гэрээлэгчийн эзэмшлийн болон боломжит бүх төрлийн тээврийн хэрэгсэл орно. 

Аюулгүй жолоо барих
· Ерөнхий зүйл
· Ажилтан цаг ямагт осол үүсэхээс сэргийлэн аюулгүй, болгоомжтой жолоо барих ёстой. 
· Ажилтан үргэлж хууль дүрмийг дагаж мөрдөх ёстой.
· Тухайн үеийн замын нөхцөлд тааруулан жолоо барих ёстой. Түгжрэл ихтэй зам, цаг агаарын таагүй нөхцөл гэх мэтчилэн олон байдалд танд хурдаа сааруулах шаардлага гарахыг анхаараарай. 
· Бусад жолоочийн өдөөн хатгалгад хариу үйлдэл бүү үзүүл (жолооны ард уурлах). Үргэлж аюулгүй, мөн боловсон жолоо барих хэрэгтэй бөгөөд бусад жолооч алдаа гаргахад ойлгож хүлээж авч, мөн гаргасан алдаагаа хүлээн зөвшөөрөөрэй. 
· Өмнө яваа тээврийн хэрэгслээс аюулгүй зай тогтмол барьж явах:
· Жолоо барихад таатай нөхцөл байдалд өмнөх тээврийн хэрэгслээс багадаа 2 секундийн зай барих
· Цаг агаар эсвэл замын нөхцөл тааруу үед өмнөх тээврийн хэрэгслээс багадаа 4 секундийн зай барих
· Цастай, мөстсөн зам дээр (аялал хийх зайлшгүй шаардлагатай бол) зогсох зайг 10 дахин нэмэх.
· Арын тээврийн хэрэгсэл хэт ойртох үед арын зайгаа ихэсгэж, араасаа мөргүүлэх эрсдэлийг бууруулна уу. 

Жолоочийн эрүүл мэнд
Энэхүү чухал сэдэвт онцгойлон анхаарал хандуулах үүднээс энэ хэсэг тусдаа бодлого байх боломжтой.
· Ажилтан тогтмол жолоо барих чадвартай эсэхээ нягтална. 
· Жолоо барихад эрсдэлтэй эрүүл мэндийн байдлаа хүний нөөцөд хэлэх бөгөөд энэ үед жолоо барихыг хориглоно. 
· Аялал хийхээс өмнө ажилтан: 
· Согтууруулах ундаа хэрэглээгүй.
· Мансууруулах бодис хэрэглээгүй.
· Нойр хүргэж болзошгүй аливаа эм хэрэглээгүй.
· Ядраагүй байх.
· Хөдөлмөрийн нөхцөл
· Суудлын байрлал
· Жолооч жолоо барих үед ядрах эрсдэлийг бууруулж, харагдах орчин, тээврийн хэрэгслийг удирдахад дөхөмтэй байрлалаар суудал, жолоо болон толио тааруулна. Шаардлагатай тохиолдолд сургалтад хамрагдана.
· Толгойн түшлэг
· Осол гарах үед хүзүүндээ бага гэмтэл авах зорилгоор толгойн түшлэгийг зөв тохируулах ёстой. Жолооч аялал эхлэхээс өмнө зорчигчийг толгойн түшлэгээ тохируулахыг анхааруулах хэрэгтэй. 

Хурдны менежмент
Энэхүү чухал сэдэвт онцгойлон анхаарал хандуулах үүднээс энэ хэсэг тусдаа бодлого байх боломжтой.
· Ажилтан замаас үл хамааран тогтоосон хурдны хязгаарыг давж болохгүй. Үүнд ажлын талбайн хурдны хязгаар орно. 
· Хурдны хязгаарт зорилго мэт хандаж болохгүй. Энэ нь таны зорчиж болох хамгийн дээд хурд боловч ихэнх тохиолдолд энэ хурдыг тулгаж зорчих нь аюултай байдаг. Тухайлбал:
· Хашлагагүй зам дээр явган зорчигч ойр орчимд байхад.
· Сургуулийн ойр орчимд, ялангуяа хүүхдүүд зам дээр байхад.
· Түгжрэл ихтэй үед.
· Цаг уурын таагүй нөхцөлд жолоо барихад.
· Зам цастай, мөстсөн үед.
· Замын гадаргуу тааруу байхад.
· Харагдах орчин муу үед.
· Шөнийн цагаар.
· Нар доор байрлах үед өөдөөс нь чиглэн явахад.
· Гэрлэн дохио ойртох үед.
· Тээврийн хэрэгсэлд хурд хязгаарлах технологи болох Ухаалаг хурд зохицуулагч систем нь (ISA) эсвэл хурд хязгаарлагч суурилуулсан үед хурдны аюулгүй хэмжээг барихад хялбар болно. 
· Хурд тохируулагч нь жолоочийг хурдны хязгаарт тааруулан жолоо барихад тус болдог. Хурд тохируулагч систем нь цаг агаар сайтай үед аюулгүй зай барихад тусална. 
· Хэрэв тээврийн хэрэгсэлд телематик систем суурилуулсан бол энэ төхөөрөмж нь жолоочид замын аль хэсэгт тохиромжгүй хурдтай зорчсоныг ойлгоход тусална. 

Ядаргаанаас сэргийлэх менежмент
Энэхүү чухал сэдэвт онцгойлон анхаарал хандуулах үүднээс энэ хэсэг тусдаа бодлого байх боломжтой.
· Ажилдаа ирж, очих, жолоо барих, ажиллах цагийг оролцуулан нийт ажлын цагт үндэслэн ажиллах цагийн хязгаарыг гаргах хэрэгтэй. Ядаргаанд орох эрсдэлээс сэргийлж хамгийн дээд ажиллах хэмжээ нь 12 цаг байх ёстой. Хэрэв ажилтан жирийн өдрөө 12 цаг ажилладаг бол энэ хугацааг багасгах хэрэгтэй. 
· Өдөрт туулах замын хязгаарыг тогтооно уу. Энэ нь ажлын онцлог, орон нутгийн дэд бүтэц болон түгжрэлээс хамаарна. 
· Боломжтой бол 00:00-06:00 цаг хүртэл жолоо барихыг хориглох. Энэ нь ядаргаанаас үүдэлтэй осол гарах  хамгийн эрсдэлтэй үед тооцогддог. 
· Тогтмол, хангалттай болон бат бөх унтаж амрах дадал хэвшүүлэх хэрэгтэй. 
· Хэрэв ажилтан ядарсан мэт харагдаж байвал жолоо барихыг хориглох хэрэгтэй. 
· 2 цаг тутамд, эсвэл ядарч эхэлмэгц завсарлага авч амрах хэрэгтэй. Завсарлага 15-20 минут үргэлжилнэ.  
· Жолооч эрт ядаргаанд орохоос сэргийлэн тогтмол шингэнээ нөхөж байх шаардлагатай. 
· Жолооч эрт ядаргаанд орохоос сэргийлж суудлын байрлалаа тохируулах шаардлагатай. 
· Эмчийн жор эсвэл эмийн сангаас авснаас үл хамааран хэрэглэсэн эм тань нойр хүргэх үйлчилгээгүй эсэхийг нягтална уу.

Нөлөөн дор жолоо барихаас сэргийлэх менежмент
Энэхүү чухал сэдэвт онцгойлон анхаарал хандуулах үүднээс энэ хэсэг тусдаа бодлого байх боломжтой.
· Жолооч жолоо барих үеэр согтууруулах ундаа хэрэглэхийг хориглоно. 
· Хэдий хэмжээний согтууруулах ундаа хэрэглэдэг болон биеэс хэр хугацааны дараа бүрэн гадагшилдаг талаар ажилтнуудад ойлголт өгөх шаардлагатай. 
· Согтууруулах ундаа хэрэглэсний “маргааш өглөө” эрүүл мэт санагдах ч жолооч нөлөөнд автсан хэвээр байх тул болгоомжтой байна уу. 
· Жолоо барих үед мансууруулах бодис хэрэглэхийг хориглоно. 
· Жорын дагуу болон эмийн сангаас авснаас үл хамааран хэрэглэсэн аливаа эм нь нойр хүргэх зэрэг осол гарах эрсдэл нэмэгдүүлэх гаж нөлөөгүй эсэхийг шалгана уу. 
· Танай байгууллагын хувьд согтууруулах ундаа, мансууруулах бодисын гэнэтийн шалгалтын тогтолцоотой байх нь тохиромжтой эсэх талаар бодолцоно уу. 

Жолоо барих үед анхаарал сарнихаас сэргийлэх менежмент
Энэхүү чухал сэдэвт онцгойлон анхаарал хандуулах үүднээс энэ хэсэг тусдаа бодлого байх боломжтой.
· Бүх болзошгүй анхаарал сарниулах хүчин зүйлийг арилгасан эсэхийг нягтална уу. Үүнд: 
· Гар утас:
· Жолоо барих үеэр гар утас хэрэглэхийг хориглоно. Үүнд гараа оролцуулахгүй утсаар ярих ч мөн орно.
· Жолоо барих үед навигацаас бусад зорилгоор ухаалаг утас ашиглахыг хориглоно (дор харуулсан).
· Гар утсыг нүднээс далд газар буюу бээлийний хайрцагт хийх гэх мэт. 
· Дуут шуудангийн хариуг өөрчлөн, жолоо барьж байгаагаа мэдэгдэх. 
· Хэрэв жолоо барих үед сүлжээ унтраадаг аппликейшн утсандаа суулгасан бол түүнийгээ идэвхжүүлээрэй. 
· Хэрэв дуудлага хийх эсвэл хүлээн авах зайлшгүй шаардлага гарсан тохиолдолд юуны өмнө аюулгүй газар зогсоорой. 
· Хиймэл дагуулын навигацийн төхөөрөмжүүд
· Аялал эхлэхээс өмнө программыг суурилуулсан байх ба хэрэв программыг өөрчлөх шаардлага гарвал эхлээд аюулгүй газар зогсоорой. 
· Зорчигч 
· Зорчигчтой яриа өрнүүлэхэд анхаарал амархан сарнидаг тул жолоо барих үед харилцан яриаг багасгаарай. 
· Тээврийн хэрэгсэлтэй танилцах
· Аялал эхлэхээс өмнө тээврийн хэрэгслийн удирдлагын системтэй танилцаж, шаардлагатай үед хайж анхаарлаа сарниулахгүй байхад анхаарна уу. 
· Бусад үйлдэл
· Жолоо барих үед анхаарал сарниулах үйлдлээ зогсоосон эсэхээ нягтална уу. Үүнд хоол унд идэх, хувийн ариун цэвэр сахих, цонхоор гадагшаа харах гэх мэт үйлдэл орно. Таны гол хариуцлага бол аюулгүй жолоо барих гэдгийг ямагт санаарай. 

Онцгой байдал
· Осол, гэмтэл гарсан үед жолооч ямар арга хэмжээ авах талаар удирдамж боловсруулна уу. Жолооч болон тээврийн хэрэгслийн бусад зорчигчдыг дахин осол/гэмтэл гарахаас урьдчилан сэргийлж, аюулгүй байдлыг хангахад анхаарлаа хандуулвал зохино. Үүнд:
· [bookmark: _GoBack]Боломжтой тохиолдолд тээврийн хэрэгслийг замын хажууд аюулгүй газар байрлуулж, ослын дохиог ажиллуулах ба цаг агаар таагүй эсвэл шөнийн цагаар урд гэрлийг асаана. Тээврийн хэрэгслээс гарахаас өмнө хамгаалалтын гэрэлт хантаазыг өмсөж, мөн зорчигчдод өмсгөх хэрэгтэй. Замын хөдөлгөөнөөс хамгийн хол байх хаалгаар гарна. Тээврийн хэрэгслээс хол, хашлагын ард, бусад жолоочоос тээврийн хэрэгслийн гэрлийг халхлахгүй байршилд зогсох шаардлагатай байдаг. Яаралтай тусламж болон/эсвэл засвар үйлчилгээ дуудаарай. Ослын газарт туслалцаа үзүүлэх, ослын талаар тэмдэглэл хөтлөхөөсөө өмнө үргэлж өөрийнхөө болон зорчигчдын аюулгүй байдлыг бодолцох ёстойг анхаарна уу. Аюултай санагдвал тээврийн хэрэгсэлдээ орж, хаалгаа цоожлон, хамгаалах бүсээ зүүгээрэй.  

Хувийн аюулгүй байдал
· Ажилтан жолоо барих үед хаалга цоожтой, цонх хаалттай эсэхийг ямагт шалгах хэрэгтэй. 
· Эмзэг бүлгийн ажилтан
· Жолоо барих үед ажилтанд аюултай санагдвал ямар арга хэмжээ авах талаар зөвлөмж гаргана уу. Үүнд: 
· Замын хөдөлгөөний бусад оролцогч тухайн ажилтны тээврийн хэрэгсэлд асуудал гарсан болохыг дохиогоороо анхааруулсан үед цагдаагийн хэлтэс рүү эсвэл хүн ихтэй газар руу (шатахуун түгээх станц г.м.) явах. 
· Гэмтэл эсвэл ослын газар аюул занал арилтал тээврийн хэрэгсэлдээ буцаж суун (хамгаалах бүсээ зүүж), хаалгаа цоожлох.
· Мэддэггүй газраар аялах
· Явах маршрутаа сайтар судалж, эрсдэл ихтэй хэсэг байгаа эсэхийг нягтална уу. 
· Аялал хийх газрын талаар Засгийн газрын цахим хуудсанд тусгайлан анхааруулга өгсөн эсэхийг шалгах.
· Хэрэв танай байгууллага аяллын эсвэл аюулгүй байдлын албатай бол тэдэнтэй зөвшилцөнө үү. 
· Очих газрынхаа хүмүүстэй ярилцаж, тухайн газрынхаа талаар мэдээлэл аваарай. 
· Хамтран ажиллагсад, гэр бүлийнхэндээ аяллын төлөвлөгөө болон хүрэх цагаа мэдэгдээрэй.  
· Зогсоол 
· Зогсоол сонгохоосоо өмнө дараах зүйлийг анхаарна уу. Үүнд: 
· Тухайн хэсэгт хяналтын камер байгаа эсэх?
· Гэгээ тасарсны дараа буцаад ирэхэд тухайн хэсэг хэрхэн харагдах вэ? Гэрэлтүүлэг сайтай эсэх?
· Авто зогсоол ашиглаж буй тохиолдолд аюулгүй байдал хангагдсан уу?
· Авто зогсоолд үргэлж ухарч зогсоорой.
· Аюулгүй бөгөөд эргэн тойронд ээлтэй байхаас гадна ингэж зогссоноор автомашины хаалга таныг гэмт этгээдээс хамгаална. 
· Зогсоол дээрх автомашиндаа ойртох үедээ эргэн тойрноо харж, хэн нэгэн нуугдаж буй эсэхийг ажиглаарай. 

Тээврийн хэрэгслийн аюулгүй байдал
Энэ хэсэг тусдаа бодлого байх боломжтой.
· Түрээсийн, ажилтны хувийн эзэмшлийн зэрэг албан аялалд ашиглах бүх тээврийн хэрэгсэл аюулгүй байдлын доод шалгуурыг хангаж байх ёстой. Дараах зүйлсийг анхааралдаа авах шаардлагатай. Үүнд: 
· Шинэ автомашины үнэлгээний хөтөлбөрийн доод үнэлгээ. 4-5* оноо нь 3* ба түүнээс доош оноотой харьцуулахад тээврийн хэрэгслийн зорчигчдод илүү сайн хамгаалалт үзүүлдэг байна. 
· Бүх суудал НҮБ-аар хүлээн зөвшөөрөгдсөн хамгаалах бүсээр тоноглогдсон.
· Электрон тогтворжуулалтын программ.
· Яаралтай үеийн автомат тоормосны систем.
· Аюулгүй ажиллагааны хэрэгсэлд: 
· Тээврийн хэрэгслийн зорчигч бүрт зориулсан хамгаалалтын хантааз.
· Дугуйны даралт ба хээний гүн хэмжигч.
· Гар чийдэн.
· Осолд орсон тээврийн хэрэгслээс гарахын тулд хамгаалах бүс таслах болон цонх хагалахад зориулсан “Аюулгүй ажиллагааны алх”.

